
12-a MEZORIENTA
ESPERANTO-KUNVENO EN

revuo en diversaj medioj interretaj B b IRAKO

28-31/03/2019 - KaSano

Irana Esperantisto, Nro. 26 aperis bele kaj rice
La plej freSa numero de Irana Esperantisto (IE) jus aperis.
En tiu ¢i somera numero oni povas legi i.a. pri:
Sep malgustaj kredoj pri lingvo-lernado;
Legindaj Originalaj Esperanto-libroj;
Esperanto en la tornistro;
Aventuroj de pioniro

La kovrilon de la revuo ornamas la enirejo de jus acetita oficejo de IREA (Irana
Esperanto-Asocio), kiu estis malfacile atingebla songo de la Irana Movado, kiu tamen

realigis per sindonaj donacoj de lokaj Esperantistoj.

&nia persa koj Experont

RANT‘?I’S’TQ =

(AESPERANTO-ASOCIO AGETIS OFICEION. §

Cetere sur la kovrilo aperas ankaii la grava informo pri la 12a Mez-Orienta Esperanto-kunveno, kiu okazos en Marto

de la venonta jaro en urbo Kasan en Irano.

En la revuo ankati trovigas la intervjuo kun S-ro Hamzeh Shafiee, kiu estas la ¢ef-redaktoro de la gazeto. Antalie dum
jaroj la gazeto aperis papere kaj ankail sur la gazetaj kioskoj tra Irano kaj tamen nun gi aperas rete.

Kontribuajoj kaj komentoj estas bonvenaj por la venontaj numeroj de la gazeto, kiu aperas sezone kaj dulingve: Espe-

rante kaj perse.

( Intervjuo de Pola Radio Kun D-ro Keyhan Sayadpour )
En la 790-a E-elsendo de Pola RetRadio el la 19.09.2018 (www.pola-retradio) atidigis la surbendigita en
Lisbono interjuo kun d-ro Keyhan Saydapour el Irano, kun kiu ni parolas pri la E-movado en ¢i tiu lando kaj
pri kelkaj planoj el inter kiuj, ekzemple la nova sidejo de Irana E-Asocio jam fine de atigusto ekfunkciis. La

programinfomon /~
akompanas la
kovrilfoto de la
jus aperinta nova
numero de "Irana
Esperantisto":
http://www.
espero.ir/revuo/
[E-26.pdf
Amike, Barbara
Pietrzak

\J E_elsendo el la 18.09.2018

(i Septembro 18,2018 | & Enretigita de Barbara Pietrzak

La 790-a E_elsendo el la 18.09.2018 ¢e www.pola-retradio.org

A ESPERANTO-ASOCIO AGETIS llFll_}Elﬂi :

N

Nia hodialia antaimikrofona gasto estas la renkontita dum la Lisbona UK d-ro
Keyhan Saydapour el Irano, kun kiu ni parolas pri la E-movado en é&i tiu lando kaj
pri kelkaj planoj el inter kiuj, ekzemple la nova sidejo de Irana E-Asocio jam fine
de algusto ekfunkciis.

Nia komenca aktualajo rilatas al la hodiat finiganta en Bukaresto debato de la 12
landoj de la Trimara Iniciato, kies gvidideo estas firmigo de la elropa kaj
transatlantika kunlaboro inter la uniaj landoj en la regiono de Adriatiko, Baltiko kaj
la Nigra Maro. Krome ni memorigas la pasintan hieral datrevenon de la invado de
Sovetunio kontrati Pollandon en 1939, kiu Sangis la sortojn de la 2-a mondmilito.
Niaj sciencbultenaj temoj rilatas al netiromatematiko en iu el polaj lernejoj, al
akirita Ora Medalo pro la pola inventajo BioKer kaj al kleriga nivelo de viroj kun la
familia edzinnomo.

Muzike akompanis nin brila koncerta plenumo de ,Ekvadora prokuroro” fare de
Dominika Handzlik el la lisbona koncerto ,Filino kaj la Patro — Koncerto de
Dominika kaj George Handzlik”. Tiu koncerto estos ripetita dum ARKONES en
Poznano, la 22-an de septembro 2018.

Nian programinformon akompanas la kovrilpago de la jus aperinta numero de
Jrana Esperantisto” (http://www.espero.ir/revuo/IE-26.pdf).

Nia elsendo estas aliskultebla ankal en jutubo pere de:

Estas facile paroli pri prelegoj, sed estas
malfacile fari veran prelegon, kiu diras
ion signifan.

Kelkaj prelegoj utilas nur por montri, ke
la preleganto estas nova Zamenhof kaj
povas inventi po unu novan radikon en
¢iu frazo.

Kelkaj prelegoj utilas por montri, ke la
preleganto kapablas paroli longe kaj
bele, ne dirante ion signifan [Ankat tio
estas arto. Grekoj nomis gin retoriko.].
Kaj kelkaj prelegoj vere parolas pri
faktoj kaj diras opiniojn pri ili. Tion faros
Mireille Grosjean en KaSano, Irano, dum
la 12-a Mezorienta Kunveno. Temas pri
la prelego: Kiam elefantoj batalas, la
herbo suferas: Vundaj lokoj en la mondo.
Temas pri la lokoj en la mondo, kie
okazas aferoj, Cefe militoj, kiuj vundas la
konsciencon de la homaro, kaj pri kiuj Si
havas fortajn opiniojn.

Se vi volas Ceesti la prelegon de la jaro
2019, aligu al la 12-a Mezorienta
Kunveno: https://uea.org/vikio/La_ dek-
dua Mezorienta Kunveno en Irano ..
Renato

https:/iwww.youtube.com/results?g=pola+retradio&sp=CAl%253D Y
\, J
(" Sajnaj prelegoj kaj veraj prelegoj rNovaj honoraj membroj de IREA )

\. v

Dum unua kunsido de komitato en nova sidejo, partoprenintoj
decidis honorigi ¢iujn kunlaborintojn pro ilia helpo realigi
gravan projekton de oficej-aceto. Ciuj kiuj monhelpis por
aceti novan sidejon, estas novaj honoraj membroj de la asocio.
Ili estas s-ino Behjat Mamduhi kaj s-roj AhmadReza Mamdubhi,
Kejhan Sajadpur kaj Hamed Sufi.

Sinceran elkoran dankon al niaj geamikoj kaj ankat al s-ro
Reza Torabi kiu lasta tempe honorigis kiel membro de la

asocio kaj ankat aktive partoprenis realigi tiunci projekton.
\ S

[ Malfermo de oficejo de IREA )
Post 25 jaroj de la apero nova movado en Irano (IREJO/IREA)
finfine realigis la malnova kaj ¢iam postulata deziro havigi
propran oficejon.

Dank’ al D-ro Keyhan Sayadpour kiu cefe subvenciis kaj
kontribuis al la afero krom la generala kaso de la asocio mem,
kvar personoj kontribuis al la projekto: s-inoj Behjat Mamduhi
kaj Fariba Nuri Majd kaj s-roj Ahmad Reza Mamduhi kaj
Hamed Sufi.

La oficejo situas en la kerno de Teherano kaj g1 atingeblas per
3 metroo-linioj.

Posedo de la oficejo povas plifortigi la movadon en Irano.
Oni inatiguris la oficejon je la 30a de atigusto.

Raportis: Reza Torabi

la persa raportfonto: http://perespero.ir/?p=1879

\. v

Osmo Buller
17hrs- @

Forpasis |a granda homarano Kofi Annan, Generala Sekretario
de UN 1997-2006. Li sendis salutmesagojn al la UK-oj en 1997
kaj 1998, sed kiam proksimigis la Berlina UK en 1999, mi
ricevis telefonvokon de lia asistanto, kiu diris, ke Annan volas,
ke la lasta frazo de la cetere anglalingva teksto estu en
Esperanto. Lali lia peto mi telefaksis al li la tradukon de la
petitaj vortoj: "En tiu spirito, mi deziras al vi plenan sukceson.'
Poste Annan sendis mesagon anka al la UK-oj en 2000 (Tel-
Avivo) kaj 2001 (Zagrebo), finante ilin per la samaj vortoj.

T Y T W Y] W W Yy Sy Yy

frontas, farigas ¢iam pli kompleksaj.

Hodiall la monda tagordo postulas de la Statoj
novajn ideojn, novajn rimedojn, novajn politikajn
engadojn. Pli kaj pli ofte montrigas ke la pro-

oj komunas. Inter la minacoj trovigas kelkaj

armado. Aliaj insidas kase: klimata $ango, narkot-

Dua Serio - N-ro 27 - Autuno 2018

bone videblaj: terorismo, pandemioj, amas- |

Spomenka STIMEC [spomenka §timec]
(naskigis en Orehovica la 4-an de januaro
1949) estas kroata verkistino, tradukisto,
instruisto de Esperanto, kaj iama sekretario
de la Esperantlingva Verkista Asocio. Si
estas interalie konata pro sia verkado de
originalaj esperantaj libroj.

Si nuntempe estas ano de la Akademio
Literatura de Esperanto kaj logas en bieno
en Kroatio.

El: Vikipedio

Telero por Lili Ivanek

Spomenka Stimec

Somera familia renkontigo. Dimanca varmo.
Verdo inundas tra la fenestroj. Audeblas kiel
trajno bruas e la rando de la pejzago.

Mi prepares la tablon kaj nombras la Ceestantajn
geonklojn kaj kuzojn por arangi telerojn. Mi ne
sukcesas. Kiam ¢iuj altabligas unu sego kun la
telero restas neokupita.

- Gasto venos. - Diras gaje onklino.

Mi haltigas larmon en la okulo. Mia kunscio
preparis teleron por li, morta.

La telero restas malplena dum la tuta mango.
Neniu forportas gin.

Unu fojon jare ni kutimas renkontigi ¢e granda
tablo kaj kunplektas la familiajn memorojn.

Ciu spuras sian fadenon. La
interplektigas, la tagoj fiksteksigas.

rakontoj

Venas kafotempo. Mi alportas kafotasojn.

La sono de la telefono en la koridoro devojigas
min.

- Mi estas Ivanek, el Usono. Mi estas
antat via domo en B. La najbaroj donis
al mi tiun telefonnumeron kaj informis ke
¢iuyj familianoj renkontigas ¢e vi por iu
solenajo. Cu eblas renkonti vin?

- Certe, ni tre gojus vidi vin. Ni estas 5 km
for de vi, ni sendos iun algvidi vin €i tien.

La bruo de la parencoj en la Cambro malhelpis
ke ili atidu la konversacion.

- Sinjoro Ivanek el Usono estas en la korto
de via heymo. Li Satus viziti nin €1 tien.

- Dio- diras la onjo- Mi ne vidis lin tiom
da jaroj.- kaj §i1 transprenas la atiskultilon
por klarigi kien direktigi. La kuzo foriras
renkonti la gastojn el Usono. Estas facile
devojigi lau la verdaj padoj.

- Mi audis la nomon Ivanek. Li rilatas al
nia hejmo en la milito. Kiu li estas pre-
cize?

- Estas la juda familio Ivanek kiu dummi-
lite logis en nia hejmo kaj kiu estis mort-
pafita.

- Mortpafita? En nia hejmo?

- Ne. Oni elpelis ilin el nia domo kaj pen-
digis.

- Pendigis? Kie?

- Mi ne scias Cu oni pendigis ilin en
vilagcentro au ie alie. La gepatroj pereis.
La filo savigis ¢ar li ne estis hejme.

- Kie li estis?

- Mi ne scias, li lernis en V. tiutempe, li es-
tis gimnaziano.

Mi kolektas la informojn. Pri la mortintoj oni
ne parolis en la Ceesto de infanoj. Mortoj okazis
kaSe. Mortigoj aparte. Tiun Capitron de la familia
vivo mi maltrafis.

- Sed kion 1ili faris en nia domo?
- Ili logis tie, ni estis for.
- Kie ni estis?

- En Golubovec. La avinjo ludonis la
domon por gajni kiam la avo enpostengis
en Golubovec.

- Kaj la meblaro?

- La meblaro estis for kun ni. La luantoj
havis sian propran meblaron. La unua lu-
prenanto estis belga estro de la minejo kaj
lia edzino Van Loon.

- Belgoj? Ci tie?

- Jes, sed ne tro longe. Eble duonjaron ili
logis, ili havis agavon en la koridoro,oni
rakontis.

- Agavplanton?

- Tio fascinis la vilaganojn. La agavplanto
Ci tie, for de la maro. Poste la avinoj ludo-
nis la logejon al la familio Ivanek. Sin-
joro Ivanek estis ingeniero en la minejo.
Kaj tiu kiu nun venos estas la filo de la
familio. Tiu kiu ne estis hejme kiam oni
venis elpeli la gepatrojn.

- Kiu precize elpelis ilin. Ustasoj*? Ger-
manoj?

- Mi ne scias, mi estis trijara. Mi supozas
ke estis ustasoj.

- Ivanekoj kutimis sendadi el Usono monon
por la floroj por la monumento. La monu-
mento omage al viktimoj de faSismo sur
kiu staras meze de la vilago iliaj nomoj.

- Cu la tabulo staras ankorat nun? Cu la
vandaloj ne detruis gin?

- Staras mi kredas, ankorati. Mi ne haltis
lastatempe Ce gi. Kiam mi estis knabino
mi havis la taskon porti la florojn al la
tombo. Mi preferis fari tion vespere, sen
publiko. Kiu ja portadis florojn al la vikti-

moj de fasismo krom komunistoj.

Mi iris renkonte al gesinjoroj Ivanek. Amika
renkontigo. Li estis persono el la memoroj,
apenal reala. Sed la persono el la memoroj
parolis nuancigitan lingvon, sen rusto. Spritulo
1 estas.

Mi servas tagmangon, mia onjo rapidis en la
kuirejon por krei aldonan salaton. Serce mi
mencias al la gastoj ke mi servis aldonan teleron
jam tagmeze por ilin. Ili ridetas.

Vino en la glasoj. Tostoj.
- Kaj kiam vi logis en la domo?
- En la plej malfacilaj jaroj 1939-1944.

Li parolis pri siaj amikoj en Zajezda, kie ili
antatie logis. Li memoras homoj kaj eventojn,
nomojn de la koceristo kaj servistino.

La homo kiu akompanas lin estas lia kuzo.
Silentema. Li diris sian nomon mallatte, mi ne
donis atenton al gi.

Poste mi kapstos la fadenojn. Li estas Schreiner,
la filo de la posedanto de brikfabriko el B. Dum
la milito la panjo donis al li instrukcion, se io al
la gepatro okazu li eniru trajnon kaj veturu al la
najbara vilago, al la onjo Lili. Sed unue io okazis
al la onjo Lili, poste al la geaptroj. La knabon
prenis iu Soforo kaj gardis lin dum la milita
tempo en la tegmentejo de sia domo. Ne estis
facile trakti viglan knabon kiu ne komprenis kial
li, 14-jara ne rajtus postkuri meleagrojn. Multaj
domoj en la cefurbo datire portas la nomon
Schreiner, sur la kaheloj enkonstruitaj en la
secesiajn desegnojn.

Post multaj rakontoj, ni adiatis. Ili iros ankorat
al B. vidi la domon en kiu ili logis. Li montras al
siaj familianoj la lokon kie staris lia lito.

Ili reiriras al la urbo. Dimancon ili reflugos al
Usono. Ni en bona etosa adiauas ¢e rozarbusto.

Mi telefonos al la panjo, kiu konas detalojn el la
historio.

- Cu vi memoras la familion Ivanek?

- Jes. Lili. Malaltstatura, en rajdvesto, Si
Satis Cevalojn, §i rajdis sur iu eta cevalo.
Si rastis tra herbejoj. Onjo Vera estis Sia

plej bona amikino.

La panjo paizis. Si iom hezitis, sed poste §i
aldonis.

Lili estis enamigema. Foje §i sendis la
avinon al V. trajne kun 1iu letero por iu
profesoro. Letero kun ciklamenoj. Mi
konsternigis ke mia patrino volis parto-
preni en io tia.

- Cu vi scias kie §1 mortis?
- Mi kredas ke oni metis §in kaj Sian edzon

sur la koceron kaj transportis al Zelina.
Tie oni mortpafis ilin.

- Mortpafis?
- Mi ne havas detalojn.

- Post kiam ili estis elpelitaj la vilaganoj
priStelis la domon. Ilia servistino Barbara
aperis anhelante ¢e la onjo Vera por ra-
konti ke la gemastroj estis deportitaj. Vera
vidis kelkajn orCenojn de Lili Cirkat la
kolo de Barica.

- Cu vi memoras la sinjorino Lili?

- Jes, foje ni estis invitatitaj vespermangi
ce ili. Estis aparta sento eniri nian
domon, kiu ne plu estis al nia. Ni en nia
domo gastoj, feste vestitaj kun blanka;j
geniStrumpoj, mia fratino kaj mi, avino
kaj panjo. post la mango la avinjo rigar-
dis la pianon kaj demandis Cu §i rajtus.
Sinjorino Lili ekkuragigis Sin. La avino
sidigis Ce la piano kaj ekmuzikis. Mirinda
muziko plenigis la ¢ambron. Ni, nepinoj,
tute ne sciis ke nia avinjo muzikas. Ke §i
flikas la Strumpojn kaj elprenas makulojn
el niaj vestoj, tio estis konata, ke §i kuiras
kaj gladas, tio klaris, sed ke §1 muzikas...
Tio restis de Sia viena tempo. Tie kie §i
kreskis oni edukis infanojn havi bonan
tenigon tiel ke ili devis mangi kun pro-
celanaj teleroj sub la akseloj. Neniu en la
tuta vivo vidis la avinon klinigi, apogi sian
dorson sur la segon. Ce la lasta muziktak-
to §8i ridetis kaj revenis al sia sego.

Neniam antatie, neniam poste ni atidis Sin muziki.
- Kion vi ankorati scias pri Lili [vanek?

- Mi ne memoras plu.

Poste me serCis en la libro pri holokausto.
Ne necesis long tempo. Tuj mi trovis Sin en la
nomlisto. Lili Ivanek, naskita Griinwald, edzino
de ing. Ianek. Mortpafita kun sia edzo por
kunlaboro kun partizanoj en 1944.

Mi pensas pri la letero kun ciklamenoj por la
profesoro. Cu tio estis ama aii konspira letero?
Cu la ciklamenoj estis aldonitaj por protekti mian
avinon de la suspekto?

Prefere la letero estu la ama. Mi donacas al §i iom
da emocio en la jaroj antatl la morto.

Mi decides: la superflua telero tagmeze sur mia
tablo estis servita por Lili Ivanek.

Jurnalon mi malfermis. Denove brulis sinagogo
en Francio.

La nigra fiseto. Samad Behrangi. Y’
Trad. el la persa Monireh Fahmi. El-
donejo Behjat, 2018. 77p. 22cm. Ko-
lorilus. Prezo: €12,00.

foriri al senfin,
ni lernis kaj iri

nerac o
jom infana

Samad Behrangi i u

m

La Nigra Figé

kulturo ne pe
etan kaj Klar

Se v i iraneskan
: moko de la historio ke ti- rantan tel irana fama aiitoro,
dencoj: maldekstra, religia, naciisma... an libron subtenis kaj la regino, kaj mi rekomendas tiun i libron

Fondajo Canuto

Multaj arde deziras membrigi en UEA, sed ne ¢iuj povas. Via donaco al Fondajo Canuto helpos nin
teni la kontaktojn kun tiuj, kiuj suferas pro transpagaj baroj. Antatidankon pro via solidareco!

Esperanto havas tre bonan efikon en mia
vivo. Mi trovis bonajn geamikojn en Irano
kaj en aliaj landoj. Esperanto e helpis min
por pli bone paroli la anglan lingvon. Pro tio

/" La dek-dua Mezorienta Kunveno en Irano
Pri vizoj

Jus oni informis ke por plifaciligi turismajn

aferojn, precipe por eitropanoj kiuj timas

havi problemojn pri siaj venontaj veturoj al

Usono, oni ne plu stampos eitropanajn
pasportojn en enirejo de la lando.

Kondicoj por atingi enir-vizon en Iranon!

Landoj kiuj ne bezonas vizon:Sirio(90 tagoj),
Turkujo, Libano(15 tagoj), Azerbajgano (15 tagoj),
Kartvelujo(45 tagoj), Bolivio (30tagoj), Armenujo
(30 tagoj) kaj Egiptujo(20 tagoj). Tiuj kiuj deziras
resti en Irano dum pli da tagoj ol indikitaj kvantoj,
sin turnui al la konsulejo au ambasadejo de Irano
en siaj landoj. Se ili estas en Irano, ili povos sin
turni al polico porvfremduloj kaj peti por daurigi
iliajn vizojn.

Civitanoj de Usono, Anglujo kaj Kanado nepre
devas veturi grupe. Ilia vojagplano devas esti
klara, iliaj logejoj kaj lokoj kiujn ili vizitos, preciza
dato de vizito devas esti klaraj. Anoj de Usono
aldone devas veturi kune kun gvidanto aprobita
pere de kelkaj Stataj instancoj.

Civitanoj de Usono, Anglujo, Kanado, Irako,
Kolombio, Jordanio, Somalujo, Afganujo,
Pakistano kaj BangladeSo ne povas ricevi vizon en
flughaveno kaj devas nepre peti vizon en siaj
landoj. Civitanoj de Afganujo kaj BangladeSo
nepre devas sin turni al konsulejo au ambasadejo
de Irano en siaj landoj.

Civitanoj de ceteraj landoj devas ricevi vizon por
eniri [ranon.

Lastatempe ministro de eksterlandaj aferoj
provizis multajn facilajojn cele plifaciligi
vizricevon en flughaveno. ¢iuokaze informigu
jam nun en la irana ambasadejo en vialando.

Ankat se oni prenas referenc-kodon(riceveblan el
turismaj agentejoj) en sia lando, procedure de viz-
atingo pli faciligos kaj pli frue oni povus atingi
vizon.

Nur civitanoj de Turkujo kaj de Armenujo NE
bezonas vizon por eniri [ranon.

Ciuj ceteraj §tatanoj principe bezonas vizon. Ciu
bonvolu tuj informigi ¢e la irana konsulejo en sia
lando. Donu al vi sufice da tempo. Iru al la
konsulejo unu monaton antati la ekiro al Irano.

o

mi Satas instrui Esperanton al ¢iuj kiuj volas
lerni la internacian lingvon.

AVENTUROJ
de
PIONIRO

12. CHAUTAUQUA KAJ DRESDENO

Post PRELEGOj kaj kursoj en lokoj de la usona centro kaj e¢ en la kanada urbo Toronto mi
somere partoprenis la unuan usonan esperanto-kongreson, en Chautauqua en julio 1908, farinte
superan kurson dum la antatia semajno.

Chautauqua estas ¢arma somerloko Ce bordo de bela lago kaj la pionira tipo de somera
universitato. La domoj, ¢efe lignaj, de tiu gardenvilago estis plejparte uzataj nur somere. Tie
ne ekzistis logantaro konstanta, sed nur someraj libertempuloj, kiuj plenigis la pensionojn dum
julio kaj atigusto por pasigi agrablajn semajnojn kaj atiskulti la prelegojn de famaj personoj,
invititaj de la organizanta societo por fari paroladojn ati kursojn matene ati vespere.

Ankau ekzistis apartaj kursoj por helpi infanojn, kiuj malsukcesis ekzamenojn kaj devis iom
specialigi pri unu au alia fako por refari ekzamenon en atituno. EC ekzistis multaj kajutoj ati
dometoj en izolita loko kun fortepianoj, kie knabinoj povis ekzerci je sia muziko.
Posttagmeze Ciuj iris al lago por sin bani, nagi, ludi, boati, partopreni je sportoj, kaj vespere la
tuta gaja popolamaso retrovigis je prelego ali koncerto en la bela kolona palaceto kaj poste la
junularo dancis.

Tiamaniere tutaj familioj havis profitplenan libertempon guante naturajn kaj kulturajn belajojn.

Bonan kolekton de kliSoj fotografa; mi kunportis poste pri tiu tre interesa usona institucio kaj
gin montris al la publiko de multaj landoj etiropaj kun esperanta klarigo. Gi donis al mi la
ideon arangi nian unuan somer-universitaton en Genevo en la jaro 1925.

Efektive mi forlasis Usonon per Sipo de la Hamburg-Amerika Linio por alveni gustatempe en
Germanujon kaj partopreni la kvaran universalan kongreson en Dresdeno, 1908. Tie mi
konatigis kun nia poetino, la grizhara Marie Hankel, kaj doktoro Arnhold, kiu gastigis la
familion Zamenhof. Goje mi retrovis mian fidelan kamaradon kaj amikon Hector Hodler, kiu
jus fondis UEA por organizi la tujan uzon de la lingvo anstatat atendi la finan venkon. Lia
sistemo de delegitoj en la tuta mondo donis al nia movado la fundamentan bazon por ekzisti
kiel vivanta realajo.

de

13. PSIKOLOGIA KONGRESO

FESTINTE mian deknatian jaron en Dresdeno dum atigusto 1908 mi poste faris propagandan vojagon
tra tuta Francujo kun paroladoj pri nia lingvo de la Nordo gis la Sudo. Profesoro Cart en Parizo tion
organizis por mi, sed sage kaj patre konsilis, ke mi ne lasu tro da monatoj pasi gis mi komencos
universitatan studon, kaj li certe pravis.

Je pasko 1909 mi do revenis Genevon kaj enskribigis kiel studento e la Fakultato Beletristika.
Samtempe mi verkis la libreton Karlo kaj helpis profesoron Flournoy kiel sekretario por organizi la
internacian Kongreson de Psikologio. La geneva psikologo estis bona amiko de nia afero, e¢ sekvis
kurson, kiun mi faris al pliagaj personoj, kaj li proponis al la kongreso rezolucion por rekomendi, ke
la scienculoj ¢iam almetu esperantajn resumojn Ce la fino de siaj artikoloj ati verkoj en naciaj lingvoj.
Ankorali mi memoras kiel kolere starigis la pola filozofo Lutoslavski tondrante kontrati ¢iu subteno
al monstra lingvaco eltrovita de judo kaj lat li abomena al ¢iuj intelektuloj. Post kiam li sidigis tute
ruga en la vizago, la prezidanto tre trankvile demandis lin, ¢u li lernis ali konas la lingvon. La kolera
profesoro kriis.

«Ne, Dio min gardu de tiu honto!»

«Nuy», respondis la prezidanto, «kiel scienculoj ni neniam jugu ion ajn, kiun ni ne konas kaj ni ne
insultu genton, kiu donis al la homaro multajn plej gravajn scienculojn. Mi volas nun peti nian junan
sekretarion traduki parolojn en la mondlingvo de Zamenhof por ke nia eminenta kolego ricevu la
profiton de eksperimento kaj povu jugi kiel vera scienculo, respektema al la faktoj».

Tiam la prezidanto min vokis kaj mi tradukis liain vortojn en nia lingvo, sed la kolerulo levigis kaj
forlasis Ia Cambron kun latita protesto, kio estis publike bedatirata de liaj kolegoj kiel tute ne scienca.
Eble pro tio mem ili unuanime vocdonis la rezolucion.

Tia sinteno, nur afektiva kaj neniel racia, bedatirinde renkontigas sufice ofte kaj jam de juneco perdigis
al mi ¢ian blindan kredon je la atitoritato de famuloj, kiam ili priparolas pri aferoj al ili nekonataj.
Antau kelka tempo mi audis alian psikologon, profesoron Piaget, kiu nun instruas en la Pariza
Universitato, rakonti similan sperton. Antati ol UNESCO decidis fari enketon pri nia lingvo li diskutis
pri la afero kun eminentaj kolegoj de aliaj fakoj en internacia komitato kaj 11 tre miris pri la sensencajoj
kaj nuraj antatijugoj esprimitaj.

«Mi mem ne estas entuziasmayp, li diris, «sed mi emus farigi tia, kiam mi atidas absolute nesciencan
kaj nure afektivan babiladon de personoj, kiuj forgesas ¢ian regulon de scienco kaj objektiva ekzameno
de faktoj, kiam iliaj sentoj kaj nescio ilin regas».

DIVERSAVOV

Kompilo kaj Traduko: A. FEKRI

Vi vidas la mondon tia, kia vi estas!

— Cu vi havas songon? -Hierati nokte Stelisto eniris en
— Jes, por perdi pezon. mian hejmon por seréi monon.

— Kial vi ne perdas pezon? -Ho! kaj kion vi faris?

— Kaj kiel vivi sen songo? -Mi elliti§is kaj seré€is kune kun li!

Cu vi scias, ke en Filipino
malpermesitas divorci?

U .
N

;&*} Vortojn Sparu
> )

— — agojn faru

- Ne argumenti kun stultuloj.

- Jes, vi pravas...

-

- Magjstro, kio estas
la sekreto por esti felica?

- Majstro, mi tute ne konsentas
e tio estas la sekreto.

)

Tiel parolis la sagulo:
La virinoj estas neKredeblaj.
Vi diras nenion Kgj ili Komprenas cion.
1li diras cion Kgj vi Komprenas nenion.

- Mi revas perlabori 100.000
elrojn monate kiel mia patro!
- Cu li tiom perlaboras?

- Ne, sed ankad li revas!

Simpleco Au Malsimpleco

Gabriel Garcia Marquez

Estis la fina ekzameno de la filozofa leciono. La
profesoro starigis nur unu demandon. La demando
estis la jena: Kiel vi povas konvinki min, ke via
antaua sego estas nevidebla?

Dauris preskau unu horon, ke la studentoj skribis
siajn argumentojn sur la paper-ekzamenojn, krom
mallaborema studento, c¢e kiu dauris nur 10
sekundojn por skribi la respondon.

Post kelkaj tagoj kiam la profesoro deklaris la
notojn, tiu mallaborema studento akiris la plej
bonan noton de la klaso. Li responde nur la jenon
skribis: “kiu sego?!”

La rezulto: Oni ne devas kompliki la aferojn

RUSA FABELO DE LA RAPETO

Plantas aveto La rapeto La rapeto Jen tiras la aveto

rapeton. kreskas granda. kreskas grandega. la rapeton.

Tiras li, ektiras, eltiri ne povas.

Vokas la aveto la avineton.
Tiras la avineto la aveton.

la aveto — la rapeton.

Vokas ili nepineton.
Tiras la nepineto la avineton.
la avineto — la aveton.

la aveto — la rapeton.

Tiras ili, ektiras, eltiri ne povas.

Vokas ili la hundeton.
Jen la hundeto tiras la nepineton.
la nepineto — la avineton.
la avineto — la aveton,

la aveto — la rapeton.

Vokas ili la kateton.

Jen la kateto tiras la hundeton.
la hundeto — 1a nepineton,
la nepineto — la avineton,

la avineto — la aveton.

la aveto — la rapeton.

Vokas ili la museton. Jen la museto tiras la kateto.

la kateto — la hundeton. la hundeto — la nepineton.
la nepineto — la avineton. la avineto — la aveton,
la aveto — la rapeton: tiras ili, ektiras, — kaj jen!
ili eltiras la rapeton.

Esperantigis I.Serisev

Lamaljunulodemandislaknabineton:  kiun gis nun mi vidis.

- Cu vi estas malgaja? - Cu serioze?

- Ne. - Jes, mi seriozas elkore.

- Cu vi certas? La knabineto levigis, kisis la
- Ne. maljunulon kaj gojante kuris al siaj
- Kial vi ploras? geamikoj.

- Miaj geamikoj ne Satas min. Post kelkaj minutoj la maljunulo
- Kial? viSis siajn larmojn, malfermis sian
- Car mi ne estas bela. sakon, eligis la faldeblan blankan
- Ili mem diris al vi tion? bastonon kaj foriris... .

- Ne.

- Sed vi estas la plej bela knabino,

35  Dua Serio - N-ro 27 - Altuno 2018 YVAY 50b - YV o lels - 2saz 090 Yo




A/ )I é - 6‘ - 9 —

" La12-a MEZORIENTA ESPERANTO-KUNVENO
Kasano - IRANO
28-31de marto - Kasano




